
KUNSILL LOKALI GĦARGĦUR 

Triq San Nikola, Gharghur   GHR 1162 

Tel : 2141 4111     Fax : 2141 2626     Mobile : 7941 4111 

Email : gharghur.lc@gov.mt Website : www.gharghur.gov.mt 

Minuti tal-wiehed u sittin laqgha tal-Hames Kunsill Lokali li nzammet fl-Ufficcju 

Amministrattiv tal-Kunsill nhar il-Erbgha 2 ta’ Settembru 2009 fis-6:00 p.m. 
 

Prezenti Membri 
  

Sindku Mario Gauci 

Kunsillieri Pio Fenech 

 Michael Mifsud 

 Alfred Muscat 

  

Agent Segretarju Ezekuttiv Fabian Mizzi 

  Il-Vici Sindku ma attendiex minhabba li jinsab imsiefer. 

1  Talba 

 1.1 Il-laqgha bdiet fis-6.00 p.m. billi intqalet it-talba.  

2  Approvazzjoni tal-Minuti tal-Laqgha Nru 60 

 
2.1 Is-Sindku staqsa jekk xi hadd xtaqx jipproponi xi emendi fil-minuti ta’ l-ahhar laqgha 

tal-Kunsill.  Peress li ma kienx hemm emendi dawn approvati unanimament u iffirmati. 

3  Punti mtella’ mill-minuti 

 

3.1 Para 3.1 – Urban Improvement Fund : L-Agent S.E. ipprezenta korrispondenza 

minghand l-M.S.D. fejn fiha kien hemm elenkati diversi tipi ta’ bankijiet li 

jimmanifatturaw l-M.S.D. Wara li gew maghzula zewg tipi ta’ bankijiet li l-Kunsill huwa 

nteressat li jixtri gie deciz li ghandna navvicinaw lill-M.S.D. u filwaqt li nitolbu 

kwotazzjoni ghal dawn iz-zewg tipi ta’ bankijiet ghandna nitolbu konferma minn 

ghandhom sa meta jkunu lesti l-bankijiet jekk jigu ordnati. 

 
3.2 Para 3.2 – Torri tas-Semaforu : Is-Sindku nforma li konna ghadna qed insegwu mal-

MEPA l-ahhar zviluppi dwar is-sitwazzjoni tal-permess. 

 

3.3 Para 3.3 – Triq Santa Katerina: Is-Sindku informa li l-W.S.C. kienet harget l-L.A. lil 

Bitmac Ltd. u ghalhekk issa jista jibda x-xoghol. Huwa qal li l-ADT qed jitolbu li jsir 

Traffic Management ta’ l-area ghal waqt ix-xoghlijiet u gie approvat li dan isir mill-

kuntrattur wara konsultazzjoni mal-Kunsill.  Gie unanimament deciz li x-xoghol jibda 

kemm jista jkun malajr. 

 
3.4 Para 3.4 – Fanali Dekorattivi: L-Agent S.E. ipprezanta l-kwotazzjoni ta’ George 

Vassallo li pero giet unanimament meqjusa bhala gholja wisq mill-Kunsill. Fic-

cirkostanzi gie deciz li nkomplu  nigbru stimi ghal dan ix-xoghol. 

 

3.5 Para 3.5 – Management Letter u Audited Accounts: L-Agent S.E. ipprezenta kopja tal-

Management Letter u ta’ l-Audited Accounts lill-membri tal-Kunsill u wara spjega mis-

Sindku dawn gew unanimament approvati mill-Kunsill.   

3.6 Para 3.8 – Xoghlijiet fi Triq Kromb il-Bahar: L-Agent S.E. informa li l-Enforcement 

Officer tal-MEPA kien infurmana bil-miktub li x-xoghlijiet li qed isiru jikkonsistu biss 

f’xoghol fuq il-hitan tas-sejjieh u li ghal dan ix-xoghol ma jenhtiegx permess. 

 

3.7 Para 3.7 – Organizzazjoni ta’Attivitajiet : L-Agent S.E. informa li kient saret 

applikazzjoni sabiex jigu iffinanzjati l-organizzazjoni ta’ l-4 mixjiet kulturali li hemm 

fil-ktieb li ser jigi ippubblikat.  Gie deciz sabiex jekk ikun possibbli ghandha ssir 

applikazzjoni ohra ghall-attivita’ li ssir fi zmien il-Milied f’Ghar San Brinkat. 

 

3.8 Para 3.8 – Festa San Bartilmew 2009 : Il-Kunsill innota li ghal darb’ohra l-festa fir-

rahal kienet wahda kbira u li ghaliha attendew hafna nies u kollox mexa minghajr 

problemi.  Gie innotat ukoll li t-traffiku mexa b’mod ahjar mis-soltu. Giet ratifikata d-

decizjoni li ttiehdet mill-Kunsill ftit jiem qabel il-festa sabiex tinghata donazzjoni ta’ € 

50 lil Puttinu Cares waqt il-maratorna ta’gbir li saret minn VSB Radio. 

 

3.9 Para 3.9 – Qurdien fix-Xwieki:: Is-Sindku nforma li kienu regghu dahlu ilmenti dwar 

qurdien mal-faccati ta’ residenzi privati u fic-cirkostanzi gie deciz li l-Kunsill ghandu 

jikteb lir-resident li qed jitma lil dawn il-klieb sabiex jieqaf minn dan l-agir minhabba l-

inkonvenjent li qed jinholoq lil girien. 

 

3.10 Para 3.11 – Tabella fi Pjazza tad-Dejma: Is-Sindku informa li wara laqgha li nzammet 

fil-Kunsill mas-Supt. Zammit, dan ta’ l-ahhar kien kellem lir-resident u dan kien accetta 

li ghal 4 darbiet fil-gimgha jkun jista jsir parkegg riservat mis-7.00am sad-9.00am fil-

Pjazza tad-Dejma. Fic-cirkostanzi gie unanimament deciz li t-tabella tkun emendata 

sabiex tirriffletti l-ftehim li ntlahaq. 

 

3.11 Para 3.12 – Kotba – Librerija Lokali – Il-Kunsillier P. Fenech informa li huwa kien gab 

xi stimi pero decizjoni finali dwar ix-xiri ta’ dawn il-kotba kienet ghadha ma ttiehditx. 

Fic-cirkostanzi gie deciz li ghandna nippruvaw ingibu aktar stimi minghand Agius & 

Agius u Miller Distributors. 

 

3.12 Para 3.13 – Kuntratt Gbir ta’ l-Iskart: Is-Sindku nforma li dan is-suggett kien gie 

diskuss waqt l-ahhar laqgha tal-KKT u jidher li l-maggoranza tal-Kunsill ma kienux 

qablu mal-proposta li tinhareg sejha kollettiva ghall-offerti.  Gie ghalhekk unanimament 

deciz li l-Kunsill jibda jahseb sabiex johrog sejha ghal dan is-servizz. 

 

3.13 Para 3.14 – Kampanja ta’ Tindif: Is-Sindku ta’ dettalji ta’ l-inizjattivi li kien ser jiehu 

l-Kunsill.  Sa issa kien sar tindif fl-inhawi tax-Xwieki mill-iScouts kif ukoll tindif ta’ 

materjal u terrapien iehor mill-inhawi ta’ Lanciritika. Dan kollu gie unanimament 

approvat kif ukoll gew approvati l-inizjattivi l-ohra ippjanati u l-pubblikazzjoni ta’ 

leaflet informattiv li ser jitqassam bieb bieb. 

 

3.14 Para 5.5 – Bini ta’ hajt tas-sejjieh : Is-Sindku nforma li dan l-ilment kien gie nvestigat 

u nstab li kien wiehed gustifikat u fic-cirkostanzi gie deciz li dan ghandu jinbena mill-

haddiema attached mal-Kunsill. 

 3.15 
Para 6.1 – Applikazzjoni MEPA : L-Agent S.E. informa li kienet saret l-oggezzjoni kif 

approvat fl-ahhar laqgha. 

3.16 
Para 6.5 – Green MT : Is-Sindku ta’ dettalji tal-laqgha li saret ma’ ufficjali mill-Green 

MT li ghaliha attenda wkoll il-Kunsillier A. Muscat. Wara diskussjoni gie unanimament 

deciz li ghalissa l-Kunsill ghandu jistenna l-izviluppi fis-settur qabel jiehu decizjoni 

finali dwar is-suggett. 

 
3.17 

Para 6.9 – Ftuh Ufficini tal-Kunsill is-Sibtijiet : L-Agent S.E. informa li huwa kien 

kiteb lid-Dipartment ghall-Gvern Lokali dwar id-decizjoni ta’ l-iskrivani kif ukoll li 

dawn kienu ghazlu li jithallsu ta’ dan ix-xoghol u li mhux jiehdu Time Off ghalih. 

 
3.18 

Para 6.10 – Premju Anzjan tas-Sena : L-Agent S.E. informa li skond ir-regolamenti l-

Kunsillier A. Muscat ma setax jigi nominat ghal dan il-Premju ghax ghad m’ghandux 65 

sena. 

 

3.19 
Para 7.4 – Basktijiet : - Gie unanimament approvat li l-basktijiet tax-xoqqa jitqassmu 

flimkien mal-ktieb meta dan ikun lest.  L-Agent S.E. informa li n-numru ta’ basktijiet li 

gew provduti kien inqas minn dak ordnat.  Gie unanimament deciz li l-Kunsill jaccetta n-

numru provdut izda ovvjament ihallas ta’ kemm ircevejna basktijiet. 

 

3.20 
Para 7.5 – Ftuh tal-Librerija s-Sibtijiet : Il-Kunsillier P. Fenech talab aktar dettalji 

dwar din l-inizjattiva peress li kien lahaq telaq meta l-materja kienet giet diskussa fil-

laqgha precedenti. Wara diskussjoni gie unanimament deciz li l-Kunsill ghandu jitlob 

lill-Kap ta’ l-Iskola sabiex il-Librerija tibda tiftah ukoll kull nhar ta’ Sibt bejn id-09:00 

am u 11:00 am. 

4  Approvazzjoni ta’ Pagamenti Pendenti 

 

4.1 L-Agent S.E. ipprezenta l-iskeda ta’ pagamenti pendenti li kienet tinkludi l-kontijiet li 

waslu fl-ufficcju tal-Kunsill sa llum. Il-Kunsill unanimament approva dawn il-pagamenti 

kollha. 

 
4.2 L-Agent S.E. ipprezenta l-lista ta’ l-infieq li saret mill-Petty Cash matul Awwissu 2009. 

Din giet approvata unanimament. 

5  Ilmenti u Suggerimenti 

 

5.1 Talba minghand resident sabiex issir sleeping policeman fi Triq Indipendenza. Wara 

diskussjoni gie unanimament deciz li l-Kunsill ghalissa ma jilqax din it-talba u jerga 

jikkunsidra meta t-triq tinbena. 

 

5.2 Talba minghand resident sabiex titnehha parking bay li hemm vicin xatba li hemm fi 

Triq 31 ta’ Marzu. Wara diskussjoni gie unanimament deciz li din it-talba ma tigix 

milqugha peress li giet meqjusa bhala mhux gustifikata. 

  Il-Kunsillier A. Muscat halla l-laqgha fit-8:00 pm minhabba mpenji ohra. 

 

5.4 Talba verbali sabiex isir patching estensiv fi sqaq fi Triq Santa Marija taz-Zellieqa 

maghruf bhala l-iSqaq ta’ Zico. Din it-talba giet unanimament approvata u gie deciz li 

nkellmu lid-Dipt. tad-Distretti dwar dan ix-xoghol. 

5.5 Talba sabiex terga tehel tabella STOP li tnehhiet ftit taz-zmien ilu fi Triq Caravaggio 

kantuniera ma’ Triq Naxxar. Gie innotat li din it-tabella kienet tnehhiet mill-Kunsill 

peress li fl-istess post hemm tabella Give Way u li hija dik addattata ghal vicin ta’ 

roundabout.  Gie unanimament deciz  li din it-talba ghalhekk ma tintlaqax. 

 

5.6 
Ilment dwar hajt perikoluz li qed idawwar plot mhux zviluppata fi Triq San Bartilmew 

faccata ta’ l-iskola. Gie innotat li dan hu sit privat u suppost il-hajt jinbena mis-sidien li 

minkejja kemm il-darba gew infurmati qatt ma hadu azzjoni sabiex inehhu l-periklu.  Gie 

unanimament deciz li dan l-ilment ghandu jigi riferut lill-MEPA pero jekk jibqa ma 

jkunx hemm zviluppi posittivi, l-Kunsill jiehu azzjoni sabiex jitnehha l-periklu u jekk 

ikun hemm bzonn il-hajt jinbena mill-gdid. 

6  Korrispondenza 

 

6.1 Korrispondenza varja li rcivejna mill-ahhar laqgha sa llum minghand il-MEPA dwar 

zviluppi fil-lokalita’. 

Din il-korrispondenza giet innotata  

 

6.2 Korrispondenza minghand l-EIPP fi hdan il-MEPA dwar talba ghal laqgha ma’ ufficcjali 

mill-istess ufficcju dwar it-talba taghna ghal fondi ghar-restawr tat-torri. 

Din il-korrispondenza giet innotata u gie approvat li din il-laqgha ssir fil-gejjieni qarib. 

 

6.3 Korrispondenza minghand is-Segretarjati Parlamentari ghat-Turizmu u dak ghad-

Djalogu Pubbliku u l-Informazzjoni dwar Festa Bnadar l ser issir aktar tard dan ix-xahar. 

Din il-korrispondenza giet innotata. 

 

6.4 Korrispondenza mid-Segretarjat Parlamentari ghad-Djalogu Pubbliku u l-Informazzjoni 

dwar hrug ta’ Press Release wara kull attivita’ relatata ma’ l-inizjattiva ta’ ambjent ahjar. 

Din il-korrispondenza giet innotata. 

 

6.5 Korrispondenza dar il-Progett Leader u dwar laqghat ta’ konsultazzjoni mar-residenti. 

Din il-korrispondenza giet innotata.  Is-Sindku ta dettalji dwar il-hidma tal-Majjistral 

Action Group u l-pjanijiet ghax-xhur li gejjin. 

 

6.6 Korrispondenza minghand l-AKLM dwar laqgha ghas-Sindki u Vici Sindki l iser issir 

bejn is-6 u s-7 ta’ Novembru. 

Din il-korrispondenza giet innotata.  Is-Sindku informa li hu kien ser jattendi. 

 

6.7 Korrispondenza minghand Galea Curmi Engineering Consultants dwar l-iffirmar tal-

ftehim ghall-finanzjament ta’ photovoltaic panels fl-ufficini tal-Kunsill li ser isir 

Ghawdex. 

Din il-korrispondenza giet innotata. 

 

6.8 Korrispondenza minghand l-ETC tinfurmana li wara t-talba taghna ghal haddiema taht l-

iskema Xoghol fil-Komunita’ kien ser jigi pprovdut haddiem wiehed. 

Din il-korrispondenza giet innotata. 

6.9 Korrispondenza minghand il-Kummissjoni Radju VSB dwar incident li nqala meta huma 

kienu qed juzaw l-ufficcju qadim tal-Kunsill waqt il-gimgha tal-festa. 

Din il-korrispondenza giet innotata u saret diskussjoni dwar dan is-suggett. 

 

6.10 Korrispondenza minghand l-IPSL fejn qed issir talba sabiex kull hmistax-il gurnata l-

Kunsill jibghat lista ta’ xoghol li jkun sar minn dawn il-haddiema. 

Din il-korrispondenza giet innotata. 

 

6.11 Memo 48/2009 minghand id-Dipt. ghall-Gvern Lokali dwar Fondi Specjali. 

Din il-korrispondenza giet innotata u gie deciz li l-Agent S.E. ghandu jiccekkja mad-

Dipartment jekk stajniex napplikaw sabiex minn dan il-fond ninghataw parti mill-ispiza 

sabiex tinkesa bit-tarmak Triq Santa Katerina. 

 
6.12 Kopja ta’ artiklu li deher dan l-ahhar fil-gurnal It-Torca dwar zvilupp li qed isir fir-rahal. 

Din il-korrispondenza giet innotata. 

7  Materji Ohra u Mistoqsijiet 

 

7.1 Is-Sindku nforma li konna gejna mitluba nipprovdu aktar informazzjoni u 

dokumentazzjoni ghall applikazzjoni taht il-Fond 313 u li din kienet giet sottommessa kif 

mitlub. 

 

7.2 Is-Sindku nforma li waqt laqgha li saret bi preparazzjoni ghall-festi centinarji li ssejjhet 

mill-Kappillan u li ghaliha attenda l-Kunsillier A. Muscat kien gie kkonfermat li l-

Kunsill kien ser ikollu Lulju 2010 sabiex fih jorganizza attivitajiet inkonnessjoni ma’ dan 

il-jum. 

 
7.3 L-Agent S.E. informa li minkejja li kienu saru avvizi dwar Taghlim ghall-Adulti fil-

lokalita’, ma kien hemm l-ebda konkorrenza. 

 

7.4 Fuq suggeriment tal-Kunsillier M. Mifsud, gie unanimament deciz li l-Kunsill ghandu 

jibda jahdem sabiex flimkien mal-Kappillan jipprova jorganizza gita ghal Lipari fejn tigi 

ccelebrata l-festa ta’ San Bartilmew 4 darbiet fis-sena. Il-Kunsillier Mifsud ser jiehu 

hsieb jikkoordina din l-attivita’.  

 

7.5 Il-Kunsillier P. Fenech issggerixxa li l-Kunsill ghandu jesplora l-possibilta’ li jorganizza 

korsijiet tal-First Aid fir-rahal u li jekk ikun possibbli jisponsorja l-partecipazzjoni ta’ 7 

Scout Leaders. Gie unanimament deciz li jingabru l-kwotazzjonijiet u li decizjoni finali 

tittiehed aktar il-quddiem. 

 

7.6 Il-Kunsillier P. Fenech informa li kien qed isegwi mill-qrib it-talba taghna ghad-

devoluzzjoni tax-xelter u li jinsab infurmat li bhalissa kien ghaddej il-process sabiex dan 

ix-xelter jinghata t-tenement number. Hu kien ser ikomplu jsegwi mad-Dipt ta’ l-Estates 

Management. 

 
7.7 Il-Kunsillier P. Fenech informa li l-Harga Kulturali li jmiss kienet ser issir nhar id-29 ta’ 

Settembru u ser tkun ghar-Rabat u l-Mdina.  Din giet approvata unanimament. 



                                   
                         

 

Minuti tal-Laqgha Nru. 61/05 
 

6

KUNSILL LOKALI GĦARGĦUR 

Triq San Nikola, Gharghur   GHR 1162 

Tel : 2141 4111     Fax : 2141 2626     Mobile : 7941 4111 

Email : gharghur.lc@gov.mt Website : www.gharghur.gov.mt 

 

7.8 Gie unanimament approvat li bi shab mal-Ministeru ghar-Rizorsi u l-Affarijiet Rurali l-

Kunsill ghandu jorganizza l-Festival tal-Halib skond id-diskussjonijiet li l-Kunsill kellu 

dan l-ahhar kif ukoll jekk ikun possibbli Festival tal-Patata. 

 

7.9 Gie unanimament approvat li ghal darba ohra l-Kunsill Lokali flimkien mad-Dipt. tas-

Sahha jorgannizza t-tilqim ghal kontra l-influenza ghar-residenti li ghandhom aktar minn 

55 sena. 

Il-laqgha ntemmet fid-9.15 p.m.  Laqgha ohra ssejhet ghat-Tlieta 29 ta’ Settembru 2009 fis-6.00pm. 
 

 

 

 

 
 

Mario Gauci Fabian Mizzi 29 ta’ Settembru 2009 

Sindku Agent Segretarju Ezekuttiv Data 
 


